Week 8

Leef met
Wysheid

Geheuevers:

Omdat julle kinders van God is en Hy julle liefhet, moet
julle sy voorbeeld volg. Lewe in liefde, soos Christus
ons ook liefgehad en om ons ontwil sy lewe as ‘n
offergawe gegee het, ja, ‘n offer wat vir God
aanneemlik is.

Efesiérs 5:1-2






PERSOONLIKE STUDIE

Lees Efesiérs 5:1-6:9

INLEIDENDE OPMERKINGS:

Baie mense het helde figure na wie hulle opsien en soos
wie hulle wil wees. Hulle wil praat soos hulle praat; hulle
wil lyk soos hulle lyk; hulle wil soortgelyke haarstyle,
soortgelyke modes, soortgelyke persoonlikhede hé. Maar
die probleem met die meeste van hierdie helde is dat hulle
geestelik korrup is. Mense het o6f ongelooflike lae
standaarde of hulle ignoreer die morele karakter en fokus
op uiterlike voorkoms of sukses.

As gelowiges behoort ons navolgers van God te wees. Hy
is die een na wie ons moet opkyk en wie ons moet probeer
navolg. Hoekom? Heel eenvoudig omdat Hy volmaak is.
Hy is die standaard in heiligheid, liefde, vriendelikheid,
barmhartigheid, geregtigheid, ens.

Ons behoort ons lewens op Christus te modelleer, wat 'n
volmaakte lewe in hierdie wéreld gelei het en ons gewys
het hoe om op allerhande probleme en versoekings te
reageer. As ons helde het, moet hulle Christelike helde

wees wat Christus in hul eie lewens gemodelleer het. Ons
moet hulle respekteer vir hul karakter en by hulle leer
sodat ons die Here self beter in ons lewens kan navolg.

STUDIEVRAE:

Lees Efesiérs 5:1-2. Volgens vers 2 is Christus die
perfekte voorbeeld van om God na te volg deur 'n lewe van
liefde te lei. Hoe sou dit lyk om God na te volg? Hoe help
die feit dat Christus dit gedoen het jou om so 'n lewe te lei?

Lees Efesiérs 5:3-4. Watter gedrag veroordeel Paulus in
hierdie verse? Hoe is danksegging 'n gepaste
plaasvervanger vir hierdie gedrag?

Lees Efesiérs 5:5-7. Waarom sal onsedelike, onreine en
gierige mense nie die koninkryk kan beérwe nie? Waarom
word sulke mense as afgodedienaars beskou?



Lees Efesiérs 5:8-14. In hierdie verse kontrasteer Paulus
lig en duisternis om meer oor heilige lewe te verduidelik.
Wat beteken dit volgens hierdie verse om “as kinders van
die lig te lewe”? (Verwys ook na Galasiérs 5:16-26.) Op
watter maniere sukkel jy om te lewe as ‘n kind van die lig?

Lees Efesiérs 5:15-17. Ons maak dikwels die fout om
wysheid met intelligensie gelyk te stel. Wat is die verskil
tussen die twee? Wat is kenmerke van wyse mense
volgens hierdie verse?

Lees Efesiérs 5:18-20. Verduidelik in jou eie woorde wat
die kenmerke is van diegene wat met die Gees vervul is.



Wat is die verskil tussen Psalms, Lofgesange en
Geestelike liedere?

Geestelike

Psalms Lofgesange ]
9 9 Liedere

Lees Efesiérs 5:21-23. Hoe help vers 21 jou om gewillig
te wees om onderdanig te wees?

Watter stellings in  verse 22-24  veroorsaak
meningsverskille? Hoe sal die noukeurige lees van die
hele gedeelte jou help om hierdie meningsverskille aan te
spreek?



Hoe kan hierdie verse jou help om 'n beter begrip van die
godgegewe rolle van mans en vrouens te hé? Waarom is
die huweliksband heilig (Verwys na verse 29-32)?

Lees Efesiérs 6:1-3. Watter redes word verskaf vir
hoekom kinders hulle ouers moet gehoorsaam en eer?

Lees Efesiérs 6:4. Hoe kan pa's en ma's hul kinders
opstandig maak? Waarom kontrasteer Paulus om jou
kinders opstandig te maak met die grootmaak “met tug en
vermaning soos die Here dit wil”?

Lees Efesiérs 6:5-9. Hoe moet slawe (werknemers) hulle
werk doen?



SLOTOPMERKINGS:

Om 'n Christen te wees beteken nie dat jy oor 'n
versameling abstrakte leerstellings beskik nie, dit is nie
godsdiens van die denke nie. Ware spiritualiteit openbaar
hom altyd in die alledaagse lewe. As ons geloof nie
duidelik blyk uit ons omgang met ander mense nie, het die
wéreld die volste reg om die geldigheid van ons
geloofsbelydenis te bevraagteken.

Hierdie gedeelte van ons studie het begin met vers 21.:
“Wees uit eerbied vir Christus aan mekaar onderdanig.”
Maar wanneer mense die woord "onderdanig" hoor, wys
hulle die idee dadelik af as outyds of verouderd. Niemand
wil onderdanig wees nie, want ons leef in 'n era waar ons
onsself as iemand belangrik beskou, waar ons opstaan vir
ons eie regte, onsself bevoordeel, nie terug te staan of
swakheid te toon nie. Dit is die era van 'trots' en 'om jouself
lief te hé'.

Deel van die probleem met hierdie woord onderdanig of
onderwerp kom van 'n verkeerde begrip van hoe dit
uitgeleef word. Ons dink dikwels aan 'onderdanigheid' op
'n diktatoriale en 'n wettiese manier. 'n Weg sonder liefde.
Maar dit is ver daarvan. Onderdanig wees beteken om
vrywillig afstand te doen van jou regte en bereid te wees

om onder 'n ander persoon se leierskap te funksioneer.
Jesus het ons prakties van onderdanigheid geleer.
Alhoewel Hy die Koning van die Konings was, het Hy as 'n
dienskneg gekom en ons geleer om dieselfde te doen.

Dit is belangrik om die volgende drie Bybelse kwalifikasies
vir onderdanigheid te onthou:
+ Onderdanigheid is altyd onderhewig aan
gehoorsaamheid aan God. Jy onderwerp jou nie
aan enige instruksies wat Christus ongehoorsaam
of Hom verloén nie.
» Onderdanigheid is nie sonder verstand nie. Dit
beteken nie dat jy nooit 'n mening huldig of 'n punt
maak nie.
» Onderdanigheid gaan nie oor vermoé of waarde
nie. Mans en vroue is albei na die beeld van God
gemaak. Om 'n ander rol te hé, beteken nie dat jy
minder waarde het nie. God is nie meer lief vir
Hoofbestuurders as vir skoonmakers, of vir
dominees as vir kerklidmate nie.



GROEPBESPREKING

Gebed

Geheuevers:
Omdat julle kinders van God is en Hy julle liefhet, moet
julle sy voorbeeld volg. Lewe in liefde, soos Christus ons
ook liefgehad en om ons ontwil sy lewe as ‘n offergawe
gegee het, ja, ‘n offer wat vir God aanneemlik is.

Efesiérs 5:1-2

Nadenke:
Deel met die groeplede hoe God hierdie week in jou lewe
gewerk het.

Skriflesing:
Efesiérs 5:1-6:9

Besprekingsvrae

Lees Efesiérs 5:1. What beteken dit om ‘n nabootser van
God te wees? Bespreek in die groep.

Lees Efesiérs 5:8-14. Wat is die betekenis van die lig en
duisternis metafoor wat Paulus gebruik het? Wat doen lig?
Hoe help Galasiérs 5:16-26 jou om hierdie verse te
verstaan? Bespreek.

Lees Efesiérs 5:15-21. Wat beteken dit om te wandel in
die Gees? Bespreek in die groep.

Waarom was Paulus so bekommerd daaroor dat die
Efesiérs in wysheid moet leef?

Lees Efesiérs 5:22-6:9 Watter vier verhoudings bespreek
Paulus in hierdie verse? Bespreek die manier waarop
onderdanigheid tersprake is in hierdie verhoudings.

Hoe is onderdanigheid ter

Verhouding: sprake?

Binne ons kultuur is 'n groeienede, wydverspreide opstand
teen en wantroue in gesag. Hoe kan gesag 'n wyse en
goeie ding wees? Hoe kan dit skadelik wees?

Hoe dra hierdie week se gedeelte by tot die tema van die
kerk wat God deur sigbare eenheid verheerlik? Bespreek
in die groep.

Sluit af met gebed.

